
Kiek moal wär in
Teken Zeichen
teihn zehn
düchtig tüchtig
hebben haben
Besöiker Besucher

Lässte Wäke stunn dat Jugendzent-
rum „Alter Schlachthof“ in Lingen
heel in dat Teken van junge platt-
düütske Musik. De Emsländische
Landschaft hett dat renommierte
„Plattsounds“-Festival in dat Ems-
land hollen. Teihn junge Bands ut
heel Nedersassen hebben um de Ti-
tel „Beste plattdüütske Song 2024“
spöölt. Uplest hett de Band „Majan-
ko“ ut Wilhelmshaven mit de Song
„De Nacht is noch jung“ dat Rennen
maakt un en Priesgeld van 1000 Euro
mit na Huus nohmen.

Um 19 Ühr gung dat glieks mit hella
Schandaal los: De Winnerband ut dat
Vörjahr, „Circuit Breach“ ut Hanno-
ver, hett mit dat Melodic Metal-Stück
„Apotheosis III: Duality“ de Avend an-
fangen, ehrdat Multitalent Annie He-
ger de Moderation övernomen hett.
Se hett mit vööl Pläseer an de Saak de
enkelten Band begrött un dör de Avend
föhrt.
De Bands, de van Wiesmoor bit Göttin-
gen un van Celle bit Lingen vertreden
wassen, hebben en bunte Programm

van ruhige Popleder över groovige
Rockstücken bit hen to luude Metal of-
levert. Dat Emsland was mit de Metal-
Band „ZecondZ“ ut Lingen vertreden.
Se hebben hör Stück „Monumenten“
upföhrt. Dat Leed hannelt daarvan, wo
en Minsk mit sien egen Seelenleven
torechtkomen mutt un uplest to sück
sülvst finnt. Daarmit kunnen se de Jury
övertügen.
Man ok ut anner Kuntreien van uns
Bunnesland kwemen starke Bidragen
to de Wettbewarv. „Terraform“ ut Cel-
le hebben verleden Jahr al de tweede

Platz bi dat Plattsounds Finale in dat
Zollhuus in Leer hollen. In Lingen was-
sen se mit de Stoner Rock Song „Odys-
se“ daarbi. Frry ut Ossenbrügge het
tohope mit siene Band dat Post Punk
Leed „Bar“ up de Bühn brocht. Mit en
wiedere Metalsück is Tanya ut Friesoy-
the anreist. Se sung över en gewaltigen
Nervensaag mit de Naam „Karin“. Un
ok de anner Bands un Ledermakers
mit Namen as „Alloycation“, “Majan-
ko”, “HeldenSpuren”, „Schlaecht”,
„Sick Lick“ of „The Sidekicks“ heben

dat Publikum düchtig inheizt. De Jury
harr dat an‘t Enn düchtig swaar, sück
för en Sieger to entscheden. De Mo-
deratoren Ilka Brüggemann un Frank
Jakobs (beid bekennt ut dat plattdüüts-
ke Programm van NDR 1), Ledermake-
rin Insina Lüschen, Grietje Kammler,
Baas van dat Plattdüütskbüro van de
Oostfreesek Landskup un Rainer Rohe,
Klaviermester un Pianist ut Möppen,
wassen hella begeistert van de hoch
qualitative Musik, de se an de Avend
höört hebben. Man uplest mussen se
sük för dree Winners entscheden.
De eerste Plats gung an „Majanko“, för
de tweede Platz dürsen „ZecondZ“ ut
Lingen 600 Euro mit na Huus nehmen,
un de mit 300 Euro doteerde Platz
gung an „Alloycation“ ut Göttingen.
Man ok in dat Internet kunn man in’t
Vörfeld för en Band ofstimmen. De Pu-
blikumspries gung an „HeldenSpuren“
ut Celle, de somit ok 300 Euro Pries-
geld kregen.
De „Alte Schlachthof“ was mit 110 Be-
sökers good füllt, un de Avend wurr
ok live in dat Internet överdragen.
Unner www.plattsounds.de kunnen
Interesseerte, de to wied van Lingen
weg wohnten, trotsdem daarbi wesen.
Dat Angebot hebben 560 Nutzers ge-
ern annohmen. De Upteken is ok van-
daag noch up de Internetplattform
„YouTube“ to sehn. Wi freien uns al
up anner Jahr, wenn de plattdüütske
Bandwettbewarv in de Lockschuppen
in Ossenbrügge stattfinnt.
„Plattsounds“ is en Kooperationspro-
jekt van acht Landschaften un Land-
schaftsverbänden ut Nedersassen, de
disse Wettbewarv in d‘ Rahmen van de
Kampagne „Platt is cool“ umsetten.

Plattdüütske Sounds in Lingen
Van Bernd Grünefeld

Dat Kultusministerium in Nedersassen hett för
Klaarheid bi de Rechtschrieven van de plattdüüts-
ke Spraak sörgt. De Schrievregels för dat Noordne-
dersaksiske Platt na de Regels un dat Woordenbook
van Johannes Sass un dat Oostfreeske Platt na de
Regels un dat Woordenbook van de Oostfreeske
Landskupp sünd nu för Scholen verplichtend. Ok
de Regels för dat Ostfählische Platt sallen verplich-

tend worden, man daar gift dat noch kein amtliche
Woordenbook.
Togliek hett dat Kultusministerium in de Curricu-
lare Vörgaven för de Nederdüütskunnerricht fast-
leggt, dat all regionaleVarianten vandat Plattdüüts-
ke in d‘ Unnerricht proot worden düren, nett gliek
welke Schrivwwvwies in de Kuntrei gellt. Daardör sall de
Vöölklörigheid van de Spraak erhollen blieven.

Ale regionalen Varianten bünt amtlich anerkannt

Fröiher wass dat in fäle Familien selbst-
verständlich: De ölleren Angehörigen
werd Inuus pflegt. Doamoals wörn fort
mehrere Generationen unner äin Dack.
De Pflege von de Grootöllern of von de
Öllern wörden dör de Kinner of de an-
nern Familienmitglieder öwernoahmen.
Dat is vandage anners. Vandage bünt
de Lüe gezwungen,
äre Angehörigen in
Pflege-Ienrichtun-
gen unnertobrän-
gen. Franz Stüwe ut
Haselünne kennt de
Gründe: „In de mo-
derne Arbeitswelt
bünt de Lüe äinfach
beruflich so stark
ienbunden, dat säi
nich anners könnt.
Ale arbeitet in Voll-
tied, doar bliff nich
full Tied för de Pflege
von de ölleren Ange-
hörigen.“ Stüwe ist
Geschäftsführer von
de Firma LQ-Home,
däi mit äin näiet Konzept för Pflege för
öllere Lüe in’t Emsland an den Start go-
ahn bünt. „Fäle von de Kinner lävt van-
dage wegen ärn Beruf wiet wech von äre
Angehöriogen in annere Städte un Re-
gionen. Äine verlässliche Pflege is nich
möglich.“ Laut Stüwe häv sück aber
taun Glück dat Bewusstsein in de Ge-
sellschaft verändert. „Angehörige möt
vandage kien schlechtet Gewäten mehr
häm, wenn säi sück för professionelle
Betreuung entscheidet.“ De Altenpflege
vandage is laut üm von höchste Stan-
dards, individuell wärd de Lüe betreut
un de Pflegeangebote bün ok noch hel-
ler bräit gefächert. „De Entwicklungen
in Medizin un Technik, verbesserte Ut-
bildungsmöglichkeiten un gesetzliche
Rahmenbedingungen drägt doartau bi,
dat pflegebedürftige Mensken vandage
äine qualitativ hochwertige un würde-
volllllle PPPflflflege kkkriiiechhht, dddäääiii up äääre BBBedddüüürfff-

nisse utrichtet is“, säch dän Emsländer.
Taudem werd vermehrt Wohnkonzepte
ümmesett, däi lüttke familiäre Wohn-
gruppen ähnelt. In düsse Wohngrupen
lävt Lüe tope, watt de Bildung enger Be-
ziehungen lichter makt. Düsse lüttken
persönlichen Strukturen schafft äine At-
mosphäre, däi sück weniger noah Klinik

anföihlt, sondern
mehr noah Inuus.
De Firma LQ-Home
mit sien Pflegedienst
LebZeit sett‘ unner
annerem düt Kon-
zept nu konsequent
in’t Emsland üm. So
lävt doar nu vanda-
ge oll füftig Senio-
rinnen und Senio-
ren an verschiedene
Standorte in Wohn-
gemeinschaften tope
mit höchstens twölf
Lüe. Läbensqualität
in’t Öller, doar kump
ok dän Namen LQ-
Home ok her, schafft

dat junge Unnernähmen ok doardör, dat
säi Seniorinnen un Senioren bewusst in
de Routinen alldags mitnähmt, säi do-
arbi unnerstüt‘, aber äben tiedgliek ok
upfordert un aktiviert, Verantwortung
in de Gemeinschaft to öwernähmen.
„So entsteiht dat gaude Geföihl, immer
noch gebruukt to wärn“, wäit Stüwe.
Tiedgliek is dat Team von dän Pflege-
dienst LebZeit aber quasi ok äs Gast bi
de Senioren „Inuus“. Dat bedüüt taun
Beispiel, dat de Senioren in de Gemein-
schaft fasteläächt, watt un wann koakt
wärd un wann’t Äten giv. So wätt dann
ok ienkoff: Tope mit dat Team uppen
Wochenmarkt. Achternoah wätt dat
dann frisk tope koakt. „Düsse Selbstbe-
stimmtheit mit der Verantwortung för
de Gemeinschaft sorgt för äin Selbst-
wertgefühl ok in’t hohe Öller un sorgt
doarmit för Läbensqualität“, is Stüwe
von dddat KKKonzept öööwertüüüchhht.

In`t Öller tope in de
Gemeinschaft woahnen

Achternoah kakelt de Höihner!

WEIHNACHTSMARKT

2024

bis25.11
29.12.2024Heller grootet Riesenrad

un Wiehnachtspyramide

Moije Iesbahn tau`t
Schöwel jagen

Wald mit Märchen
för junge Lüe

Roathuuswald mit
häite Leckeräie

Kinnerwieh-
nachtsbühne

Gaude Lüe bünt wie Schokolade –

För usen ambulanten Pflegedienst un use
Wohngemeinschaften in’t ganze Emsland
söik wi jau äs Pflegeprofis of Querienstieger.
Jaun Iensatz is us heller watt wert.
Meld‘ jau äinfach bi us unner:

MAN KANN NOIT GENAUCH DOARFON KRIEGEN.MAN KANN NOIT GENAUCH DOARFON KRIEGEN.

Wi sünd jaun kompetenten Partner för allens.
▪ Wat wi mitbrengt: Över füfftig Johr Erfahrung
▪ För wat wi arbeidet:
De Tofredenheit van use Kunden

▪Wi sünd jaun kompetenten Partner wenn et
üm Heizung, Sanitär un Lüftung geiht!


